
 

 

ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ 

 

ᓇᓗᓇᐃᖅᑕᐅᓯᒪᔪᓄᑦ ᐃᓄᓐᓄᑦ ᑎᒥᖁᑕᐅᔪᓄᑦ ᓇᓗᓇᐃᓕᖅᓯᓂᕐᒧᑦ ᐊᑐᐊᒐᖅ  
DIO DESIGNATION POLICY 

 

ᓇᒻᒪᒋᔭᐅᓚᐅᖅᓯᒪᔪᖅ ᑲᑎᒪᔨᓄᑦ ᒪᐃ 1994 

ᑭᖑᓪᓕᖅᐹᒥ ᐋᖅᑭᒋᐊᖅᑕᐅᔪᖅ ᓴᑉᑕᒻᐸᕆ 2009 

 

I. ᓇᓗᓇᐃᔭᐃᓂᖅ 

 

ᓇᓗᓇᐃᖅᑕᐅᓯᒪᔪᖅ ᐃᓄᓐᓄᑦ ᑎᒥᖁᑕᐅᒋᐊᖓ ᑎᒥᐅᕗᖅ, ᓇᓗᓇᐃᔭᖅᑕᐅᓯᒪᓂᖓ ᒪᓕᓪᓗᖑ ᑎᑎᕋᖅᓯᒪᔪᒥ 1.1.1 ᓄᓇᕗᒻᒥ 

ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒻᒪᕆᒻᒥ, ᓇᓗᓇᐃᖅᑕᐅᓯᒪᓪᓗᓂ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦᑕ ᑲᑎᒪᔨᖏᓐᓄᑦ 

ᑎᒍᒥᐊᕐᓂᐊᖅᑎᓪᓗᒋᑦ ᐊᑕᐅᓯᕐᒥᒃ ᐊᑕᐅᓯᐅᓐᖏᑦᑐᒥᓪᓘᓐᓃᑦ ᓴᓐᖏᓂᐅᔪᓂᒃ, ᐊᐅᓚᓂᐅᔪᓂᒃ ᐱᔪᓐᓇᕐᓂᐅᔪᓂᓪᓘᓐᓃᑦ 

ᓇᓗᓇᐃᖅᑕᐅᓯᒪᔪᒧᑦ ᐃᓄᓐᓄᑦ ᑎᒥᖁᑕᐅᔪᒧᑦ ᒪᓕᓪᓗᒋᑦ ᓇᓗᓇᐃᔭᖅᑕᐅᓯᒪᔪᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒻᒪᕆᒻᒥ. 

ᐃᓄᓐᓄᑦ ᑎᒥᖁᑕᐅᔪᖅ ᓇᓗᓇᐃᖅᑕᐅᓯᒪᓗᓂ ᐃᓄᓐᓄᑦ ᑎᒥᖁᑕᐅᓐᖏᖅᑐᖅ ᑭᓯᐊᓂ ᓇᓗᓇᐃᖅᑕᐅᑉᐸᑦ ᓇᓗᓇᐃᖅᑕᐅᓯᒪᓗᓂ 

ᐃᓄᓐᓄᑦ ᑎᒥᖁᑕᐅᒋᐊᖓᓂᒃ ᑲᑎᒪᔨᓄᑦ, ᐊᒻᒪᓗ ᓇᓗᓇᐃᖅᑕᐅᓯᒪᔪᓄᑦ ᐃᓄᓐᓄᑦ ᑎᒥᖁᑕᐅᒋᐊᖓᓕ ᓇᓗᓇᐃᔭᖅᓯᒪᔪᒧᑦ 

ᐱᔾᔪᑎᒋᔭᖓᓄᑦ ᓇᓗᓇᐃᖅᑕᐅᒋᐊᖓ.  

 

ᓇᓗᓇᐃᖅᑕᐅᓂᐊᕐᓗᓂ ᓇᓗᓇᐃᖅᑕᐅᓯᒪᓗᓂ ᐃᓄᓐᓄᑦ ᑎᒥᖁᑕᐅᒋᐊᖓ, ᑎᒥᐅᔪᖅ ᑭᒡᒐᖅᑐᕆᐊᓕᒃ ᐊᐅᓚᓂᖃᕐᓗᓂᓗ 

ᑭᐅᔪᓐᓇᕆᐊᖃᕐᓂᕐᒥᒃ ᐊᒻᒪᓗ ᐃᓱᒪᖅᓱᕐᓇᖅᑕᒃᑯᑦ ᐊᐅᓚᑕᐅᓗᓂ ᐃᓄᓐᓄᑦ (ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᒌᒍᑎᒻᒪᕆᒃ 

ᑎᑎᕋᖅᓯᒪᔪᖅ 39.1.6).  

 

ᓴᓐᖏᓂᐅᔪᓂᒫᑦ, ᐊᐅᓚᓂᐅᔪᓄᑦ ᐱᔪᓐᓇᕐᓂᐅᔪᓪᓗ ᓇᓗᓇᐃᖅᑕᐅᓯᒪᔪᒧᑦ ᐃᓄᓐᓄᑦ ᑎᒥᖁᑕᐅᔪᒧᑦ ᐊᑖᓂ ᓄᓇᕗᒻᒥ 

ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒻᒪᕆᐅᑉ ᑎᒍᒥᐊᖅᑕᐅᔪᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓄᑦ ᐋᒡᒐᐅᒐᓗᐊᖅ ᓄᓇᕗᑦ ᑐᓐᖓᕕᒃᑯᑦ 

ᑎᒥᖓᑦ ᓇᓗᓇᐃᖅᓯᑉᐸᑦ ᐊᓯᐊᓂᒃ ᑎᒥᐅᔪᒥᒃ ᓇᓗᓇᐃᖅᑕᐅᓯᒪᓗᓂ ᐃᓄᓐᓄᑦ ᑎᒥᖁᑕᐅᓂᐊᖅᑎᓪᓗᒍ ᑕᐃᑦᓱᒧᖓ 

ᓴᓐᖏᓂᐅᔪᒧᑦ, ᐊᐅᓚᓂᐅᔪᒧᑦ ᐱᔪᓐᓇᕐᓂᐅᔪᒧᓪᓘᓐᓃᑦ.  

 

ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ ᓇᓗᓇᐃᖅᓯᒍᓐᓇᖅᑐᖅ ᐃᓄᓐᓄᑦ ᑎᒥᖁᑕᐅᔪᒥᒃ, ᑐᑭᖃᕐᓗᓂ ᐃᒪᐃᓕᖓᓂᖃᕐᓗᓂᓗ ᓄᓇᕗᑦ 

ᑐᓐᖓᕕᒃᑯᑦ ᑎᒥᖓᑦᑕ ᓇᒻᒪᒋᔭᖏᓐᓂᒃ. ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ ᓇᓗᓇᐃᖅᓯᒋᐊᓕᒃ ᑎᒥᐅᔪᓂᒃ ᑕᐃᓐᓇ ᑎᒥᐅᔪᖅ 

ᐱᔪᓐᓇᕐᓂᖃᖅᐸᑦ ᑎᒍᓯᓂᕐᒥᒃ ᓴᓐᖏᓂᕐᒥᒃ, ᐊᐅᓚᓂᐅᔪᒥᒃ ᐱᔪᓐᓇᕐᓂᐅᔪᒥᓪᓘᓐᓃᑦ (ᓄᓇᕗᒻᒥ ᓄᓇᑖᓂᕐᒧᑦ ᐊᖏᖃᑎᒌᒍᑎᒻᒪᕆᒃ, 

ᑎᑎᕋᖅᓯᒪᔪᖅ 39.1.3).   

 

ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ ᓄᖅᑲᑎᑦᓯᒍᓐᓇᖅᑐᖅ ᓇᓗᓇᐃᖅᓯᔾᔪᑕᐅᔪᒥᒃ ᖃᖓᑐᐃᓐᓇᑦᓯᐊᖅ, ᓲᕐᓗ, ᓄᓇᕗᑦ ᑐᓐᖓᕕᒃᑯᑦ 

ᑎᒥᖓᑦ ᓇᓗᓇᐃᖅᓯᑉᐸᑦ ᑕᐃᓐᓇ ᑎᒥᐅᔪᖅ ᑲᔪᓯᑎᑦᓯᒍᓐᓇᕆᓐᓃᕆᐊᖓ ᓴᓐᖏᓂᐅᔪᒥᒃ, ᐊᐅᓚᓂᐅᔪᒥᒃ ᐱᔪᓐᓇᕐᓂᐅᔪᒥᓪᓘᓐᓃᑦ 

ᑎᓕᔭᐅᔾᔪᑎᒋᓯᒪᔭᒥᓄᑦ, ᑎᒥᐅᔪᕐᓘᓐᓃᑦ ᐊᐅᓚᓂᖃᕈᓐᓃᖅᐸᑦ ᑭᐅᔪᓐᓇᑦᓯᐊᕐᓗᓂ ᐊᐅᓚᑕᐅᑦᓯᐊᕈᓐᓇᕐᓗᓂᓗ ᐃᓄᓐᓄᑦ 

(ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒻᒪᕆᒃ ᑎᑎᕋᖅᓯᒪᔪᖅ 39.1.4) 

 

II. ᓇᓗᓇᐃᖅᓯᔾᔪᑎ ᐊᑐᐊᒐᕐᒥᒃ 

 

ᐱᔾᔪᑕᐅᔪᖅ ᐆᒧᖓ ᓇᓗᓇᐃᖅᑕᐅᓯᒪᔪᒧᑦ  ᐃᓄᓐᓄᑦ ᑎᒥᖁᑕᐅᔪᒧᑦ ᐊᑐᐊᒐᖅ ᖃᐅᔨᓴᑦᓯᐊᕈᑕᐅᔪᖅ ᐃᒫᒃ:  

(a) ᓇᓗᓇᐃᖅᑕᐅᓯᒪᔪᓄᑦ ᐃᓄᓐᓄᑦ ᑎᒥᖁᑕᐅᔪᑦ ᓇᓗᓇᐃᖅᑕᐅᓲᖑᕗᒍᑦ ᐊᔾᔨᒌᑎᑦᓯᓂᖅᑕᖃᖅᓱᑎᒃ 

ᐃᓚᐅᑎᑦᓯᑦᓯᑦᓯᐊᖅᓱᑎᓪᓗ;  

 

(b) ᓇᓗᓇᐃᖅᑕᐅᓯᒪᔪᑦ ᐃᓄᐃᑦ ᑎᒥᖁᑎᖏᑦ ᐱᔪᓐᓇᕐᓂᖃᖅᑐᑦ ᑎᒍᓯᕐᓂᒃᒥ ᓴᓐᖏᓂᐅᔪᓂᒃ, ᐊᐅᓚᓂᐅᔪᓂᒃ, 

ᐱᔪᓐᓇᕐᓂᐅᔪᓂᓪᓗ ᑎᓕᔭᐅᔾᔪᑎᒋᓯᒪᔭᒥᓄᑦ; ᐊᒻᒪᓗ  

 

(c) ᓇᓗᓇᐃᖅᑕᐅᓯᒪᔪᑦ ᐃᓄᓐᓄᑦ ᑎᒥᖁᑕᐅᔪᑦ ᖃᐅᔨᓴᑦᓯᐊᖅᑕᐅᑦᓯᐊᐸᑉᐳᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓄᑦ 

ᐱᔪᓐᓇᕐᓂᖃᑦᓯᐊᕋᓗᐊᕐᒪᖓᑕ ᓇᓗᓇᐃᖅᑕᐅᓯᒪᔫᓪᓗᑎᒃ ᐃᓄᓐᓄᑦ ᑎᒥᖁᑕᐅᓪᓗᑎᒃ.  

 

III.  ᖃᐅᔨᒪᓕᑕᐅᔪᓄᑦ ᑐᓐᖓᕖᑦ 

 

ᓇᓗᓇᐃᖅᓯᓂᖅᑕᖃᖅᑎᓪᓗᒍ ᒪᓕᓪᓗᒋᑦ ᑎᑎᕋᖅᓯᒪᔪᑦ 39.1.3. ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒻᒪᕆᒻᒥᒃ, ᓄᓇᕗᑦ 

ᑐᓐᖓᕕᒃᑯᑦ ᑎᒥᖓᑦ ᖃᐅᔨᒪᓕᑕᖃᕐᓂᐊᖅᑐᖅ ᐅᑯᓐᓇᓐᖓᑦ ᑐᖓᕕᖃᕐᓗᑎᒃ:  

 

(1). ᐊᕕᑦᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐃᓚᐅᑎᓐᓂᖃᑦᓯᐊᕿᐊᓖᑦ ᐃᓘᓐᓈᒍᑦ ᓇᓗᓇᐃᖅᑕᐅᓯᒪᔪᑦ 

ᐃᓄᓐᓄᑦ ᑎᒥᖁᑕᐅᔪᑦ ᐸᕐᓇᓂᕐᒧᑦ ᐊᐅᓚᓂᖏᓐᓄᑦ.  

 

(2). ᐊᑐᓂᑦ ᓴᓐᖏᓂᐅᔪᑦ, ᐊᐅᓚᓂᐅᔪᓂᑦ ᐱᔪᓐᓇᕐᓂᐅᔪᓪᓘᓐᓃᑦ ᐃᖏᕐᕋᑎᑕᐅᔪᑦ ᓇᓗᓇᐃᖅᑕᐅᓯᒪᔪᓄᑦ 

ᐃᓄᓐᓄᑦ ᑎᒥᖁᑕᐅᔪᓄᑦ ᑕᑯᓐᓇᖅᑕᐅᓂᐊᖅᑐᑦ ᐊᐅᓚᑕᐅᒋᐊᖏᑦ ᑭᒡᒐᖅᑐᖅᑕᐅᓗᑎᒃ ᐱᕚᓪᓕᖅᑎᑕᐅᓗᑎᓪᓗ 

ᐃᓄᐃᑦ (ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒻᒪᕆᒃ ᑎᑎᕋᖅᓯᓚᔪᖅ 390.1.10).  

 

(3). ᐊᑐᓂᑦ ᓇᓗᓇᐃᖅᑕᐅᓯᒪᔪᑦ ᐃᓄᓐᓄᑦ ᑎᒥᖁᑕᐅᒋᐊᖏᑦ ᐱᓯᒪᒋᐊᓖᑦ ᐊᐅᓚᓂᖃᕐᓗᑎᓪᓗ ᑭᐅᒍᓐᓇᕐᓗᑎᓪᓗ, 

ᐃᓱᒪᖅᓱᕐᓇᖅᑐᒥᓪᓗ ᐊᐅᓚᓂᖃᕐᓗᑎᒃ (ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒻᒪᕆᒃ, ᑎᑎᕋᖅᓯᒪᔪᖅ 

39.1.6).  

 

(4). ᓇᓗᓇᐃᖅᑕᐅᓂᐊᕈᓂ ᓇᓗᓇᐃᖅᑕᐅᓯᒪᓗᓂ ᐃᓄᓐᓄᑦ ᑎᒥᖁᑕᐅᔪᖅ, ᑎᒥᐅᔪᖅ ᑕᑯᑦᓴᐅᑎᑦᓯᒋᐊᓕᒃ 

ᐱᔪᓐᓇᕐᓂᕐᒥᒃ ᑎᒍᓯᓂᕐᒥᒃ ᐊᑦᑐᐊᔪᓂᒃ ᓴᓐᖏᓂᐅᔪᓂᒃ, ᐊᐅᓚᓂᐅᔪᓂᒃ ᐅᕝᕙᓗ ᐱᔪᓐᓇᕐᓂᖃᕐᓂᐅᔪᓂᒃ 

(ᓄᓇᕗᒻᒥ ᓄᓇᑖᓂᕐᒧᑦ ᐊᖏᖃᑎᒌᒍᑎᒻᒪᕆᒃ, ᑎᑎᕋᖅᓯᒪᔪᖅ 39.1.3).  

 

(5). ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ ᐸᐸᑦᓯᓂᐊᖅᑐᖅ ᑎᒍᒥᐊᕐᓂᕐᒥᒃ ᑕᐃᒃᑯᓄᖓ ᓇᓗᓇᐃᖅᑕᐅᓯᒪᔪᓄᑦ ᐃᓄᓐᓄᑦ 

ᑎᒥᖁᑕᐅᔪᓄᑦ ᓴᓐᖏᓂᖏᓐᓂᒃ, ᐊᐅᓚᓂᖏᓐᓂᒃ, ᐱᔪᓐᓇᕐᓂᖏᓐᓂᓪᓗ ᓄᓇᕗᓕᒫᒨᖓᓗᑎᒃ ᐅᕝᕙᓗ 

ᐃᓗᐊᓃᓪᓗᑎᒃ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦᑕ ᑎᓕᔭᐅᔾᔪᑎᒋᓯᔭᖓᑦᑕ.  

 

(6). ᖃᐅᔨᒪᔭᐅᑎᑕᐅᒋᐊᓕᒃ ᐊᔾᔨᒌᑎᑦᓯᓂᖅ ᑲᔪᓯᑎᑦᓯᓂᕐᓪᓗ ᐊᕕᑦᑐᖅᓯᒪᔪᓂ ᓄᓇᕗᒻᒥ ᓇᓗᓇᐃᖅᓯᔪᖃᖅᑎᓪᓗᒍ, 

ᐊᑐᓕᖅᑎᑦᓯᓂᖅ ᖃᐅᔨᓴᕐᓂᕐᓗ ᓇᓗᓇᐃᖅᑕᐅᓯᒪᔪᓄᑦ ᐃᓄᓐᓄᑦ ᑎᒥᖁᑕᐅᔪᓄᑦ ᓴᓐᖏᓂᐅᔪᑦ, ᐊᐅᓚᓂᐅᔪᑦ 

ᐊᒻᒪᓗ ᐱᔪᓐᓇᕐᓂᐅᔪᑦ ᐊᑖᓂ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒻᒪᕆᐅᑉ.  

 

(7). ᐃᓇᑦᓯᒍᒥᓇᖅᑐᖅ, ᐊᑑᑎᒍᓐᓇᕋᐃᑉᐸᑦ ᐱᕕᓕᒫᒃᑯᑦ, ᓄᓇᓕᓐᓂᒃ ᐃᓚᐅᑎᑦᓯᓂᖅ 

ᓇᓗᓇᐃᖅᓯᓂᖅᑕᖃᖅᑎᓪᓗᒍ, ᐊᑐᓕᖅᑎᑦᓯᓂᕐᒥᒃ ᖃᐅᔨᓴᕐᓂᕐᒥᓪᓗ ᓇᓗᓇᐃᖅᑕᐅᓯᒪᔪᑦ ᐃᓄᓐᓄᑦ 

ᑎᒥᕈᖁᑕᐅᔪᑦ ᓴᓐᖏᓂᖏᓐᓂᒃ, ᐊᐅᓚᓂᖏᓐᓂᒃ ᐱᔪᓐᓇᕐᓂᖏᓐᓂᓪᓗ ᐋᑕᓂ ᓄᓇᕗᒻᒥ ᓄᓇᑖᕐᓂᕐᒧᑦ 

ᐊᖏᖃᑎᒌᒍᑎᒻᒪᕆᐅᑉ.  

 

(8). ᐃᓱᒪᑦᓴᖅᓯᐅᕈᑕᐅᒋᐊᓕᒃ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ ᐊᒻᒪᓗ ᐃᓄᓐᓄᑦ ᑎᒥᖁᑕᐅᔪᑦ ᑎᒥᐅᔪᒧᑦ 

ᑮᓇᐅᔭᖅᑑᑎᑦᓴᓅᖓᔪᓪᓗ ᑕᐃᒪᐃᓕᖓᓪᓚᕆᓐᓂᖏᑦ ᓇᓗᓇᐃᖅᑕᐅᓂᕐᒥ, ᐊᑐᓕᖅᑎᑦᓯᓂᕐᒥ ᖃᐅᔨᓴᕐᓂᕐᒥᓪᓗ 

ᓇᓗᓇᐃᖅᑕᐅᓯᒪᔪᑦ ᐃᓄᐃᑦ ᓴᓐᖏᓂᖏᓐᓂᒃ, ᐊᐅᓚᓂᖏᓐᓂᒃ ᐱᔪᓐᓇᕐᓂᖏᓐᓂᓪᓗ.  

(9). ᓇᓗᓇᐃᖅᓯᓂᖅᑕᖃᕆᐊᓕᒃ ᐊᖏᖃᑎᒌᓐᓂᒃᑯᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓂ ᐊᒻᒪᓗ ᓇᓗᓇᐃᖅᑕᐅᓯᒪᔪᒥ 

ᐃᓄᓐᓄᑦ ᑎᒥᖁᑎᒋᔭᐅᔪᒥ.  

 

(10). ᓇᓗᓇᐃᖅᓯᓂᐅᔪᑦ ᐱᖃᓯᐅᔨᒋᐊᓖᑦ ᖃᐅᔨᓴᓕᐅᒥᔮᕐᓂᕐᒥᒃ, ᕿᒥᕐᕈᓕᐅᒥᔮᕐᓂᕐᒥᓪᓗ ᓄᓇᕗᑦ ᑐᓐᖓᕕᒃᑯᑦ 

ᑎᒥᖓᓐᓂᒃ.  

 

 

IV.  ᑎᑭᑦᓱᒪᔭᐅᔪᑦ 

 

ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ ᑎᑭᐅᑎᓇᓱᐊᖅᑐᓄᑦ ᐅᑯᓄᖓ:  

 

(1)     ᑲᔪᓯᑎᑦᓯᓂᖅ ᐃᓄᐃᑦ ᑎᒍᒥᐊᖅᑕᖏᓐᓂᒃ ᐊᑖᓂ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒻᒪᕆᐅᑉ 

ᑮᓇᐅᔭᖅᑐᓗᐊᑦᑕᐃᓕᓗᑎᒃ;  

 

(2)    ᑲᔪᓯᑎᑦᓯᓗᑎᒃ, ᑲᑐᔾᔨᖃᑎᖃᕐᓗᑎᒃ, ᐊᕕᑦᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᐃᓗᓕᖅᑐᔪᒥᒃ 

ᓇᓗᓇᐃᖅᑕᐅᓯᒪᔪᓄᑦ ᐃᓄᓐᓄᑦ ᑎᒥᖁᑕᐅᔪᓄᑦ ᓇᓗᓇᐃᖅᓯᓂᕐᒧᑦ ᐸᕐᓇᐅᑎᓂᒃ;  

 

(3)    ᐸᐸᑦᓯᓂᖅ ᑎᑎᕋᖅᓯᒪᔪᓂᒃ ᑐᓴᕋᑦᓴᓂᒃ ᐃᓚᒍᑦᓯᐅᑎᓯᒪᒋᐊᓕᓐᓂᒃ ᐊᑐᓂᑦ ᑐᑦᓯᕌᖑᔪᓄᑦ ᓇᓗᓇᐃᖅᓯᓂᕐᒧᑦ;  

 

(4)    ᐊᐅᓚᓂᖃᕐᓂᖅ ᕿᒥᕐᕈᓂᐅᔪᓄᑦ ᑐᑦᓯᕋᐅᑎᑦᓄᑦ ᓇᓗᓇᐃᖅᓯᓂᕐᒧᑦ ᐃᓄᓐᓄᑦ ᑎᒥᖁᑎᒋᔭᐅᔪᓄᑦ;  

 

(5)    ᓇᒻᒪᑦᑑᓗᓂ ᑎᒥᐅᔪᖅ ᓴᓐᖏᓂᖅᑖᖁᒪᔪᖅ ᐊᐅᓚᓂᐅᔪᓂᒃ ᐱᔪᓐᓇᒃᓂᐅᔪᒥᓪᓘᓐᓃᑦ ᐊᑖᓂ ᓄᓇᕗᒻᒥ 

ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒻᒪᕆᐅᑉ ᐱᔪᓐᓇᕐᓂᖃᕐᓗᓂ ᐱᓯᒪᓗᑎᒃ ᐊᐅᓚᓂᖃᕐᓗᑎᓪᓗ ᑭᐅᔪᓐᓇᕐᓗᑎᒃ, 

ᐃᓱᒪᖅᓱᓇᖅᑐᒃᑯᓪᓗ ᐊᐅᓚᑕᐅᓗᑎᒃ ᐃᓄᓐᓄᑦ;   

 

(6)   ᐊᐅᓚᔾᔭᒋᐊᕐᓂᖅ ᐃᓄᓐᓂᒃ ᑐᓴᐅᒪᑎᑦᓯᓗᑎᒃ ᐊᐅᓚᓂᐅᔪᓂᒃ ᐱᕕᑦᓴᖃᕐᓂᐅᔪᓂᓪᓗ ᓇᓗᓇᐃᖅᑕᐅᓯᒪᔪᒧᑦ 

ᐃᓄᓐᓄᑦ ᑎᒥᖁᑕᐅᔪᓄᑦ ᓇᓗᓇᐃᖅᑕᐅᓂᕐᒧᑦ;   

 

(7)    ᐊᐅᓚᔾᔭᒋᐊᕈᑎᖃᕐᓂᖅ ᓇᓗᓇᐃᖅᓯᒍᑎᖃᕐᓂᕐᒥᑦ ᐱᔪᒪᔭᕆᔭᐅᔪᓂᒃ ᐃᓄᓐᓄᑦ ᑎᒥᖁᑕᐅᔪᓄᑦ ᑎᒍᒥᐊᕐᓗᑎᒃ 

ᓴᓐᖏᓂᐅᔪᓂᒃ, ᐊᐅᓚᓂᐅᔪᒥᒃ ᐱᔪᓐᓇᕐᓂᐅᔪᒥᓪᓘᓐᓃᑦ ᐊᑖᓂ ᓄᓇᕗᒻᒥ ᓄᓇᑖᕐᓂᕐᒧᑦ 

ᐊᖏᖃᑎᒌᒍᑎᒻᒪᕆᐅᑉ;   

 

(8)    ᐊᑐᓕᖅᑎᑦᓯᓂᖅ ᐊᐅᓚᓂᐅᔪᒥᒃ ᖃᐅᔨᓴᕐᓂᕐᒧᑦ, ᐅᓂᒃᑳᓕᐅᒥᔮᖃᑦᑕᕐᓂᕐᒧᑦ ᐊᒻᒪᓗ ᕿᒥᕐᕈᓕᐅᒥᔮᕐᓂᕐᒧᑦ 

ᓇᓗᓇᖅᑕᐅᓯᒪᔪᓂ; ᐊᒻᒪᓗ  

 

(9)    ᐸᐸᑦᓯᓗᑎᒃ ᓇᓗᓇᐃᖅᑕᐅᔪᓄᑦ ᐊᖏᖃᑎᒌᒍᑎᓂᒃ ᑎᑎᕋᕐᕕᑦᓴᓂᒃ.  

 

 

(ᑭᖑᓪᓕᖅᐹᒥ ᐋᖅᑭᒋᐊᖅᑕᐅᔪᖅ ᓴᑉᑕᒻᐸᕆ 2009) 

 


